
Deklaratë për partneritet strategjik dhe bashkëpunim mes Shteteve të 

Bashkuara të Amerikës dhe Republikës të Maqedonisë 
 

8 maj, 2008 

 

Shtetet e Bashkuara të Amerikës dhe Republika e Maqedonisë janë të vendosura të zgjërojnë dhe 

thellësojnë partneritetin mes dy vendeve të bazuar në qëllime, interesa dhe vlera të përbashkëta.  Të 

dy vendet dëshirojnë të zmadhojnë marrëdhëniet strategjike nëpërmjet intensifikimit të 

konsultimeve dhe bashkëpunimit në fushën e sigurisë, lidhjeve ndërnjerëzore dhe tregëtisë.   

 

Shtetet e Bashkuara dhe Maqedonia riafirmojnë mbështetjen për principet e sovranitetit dhe 

integritetit teritorial të vendeve, qëllimet dhe principet e kartës të KB, dhe për një Maqedoni 

unitare, multietnike brenda kufinjve ekzistues.   

 

Maqedonia dhe Shtetet e Bashkuara nënvizojnë se një Maqedoni demokratike, e sigurtë dhe 

përparimtare, e cila ka marrëdhënie konstruktive me fqinjtë e vet si pjesëmarrëse aktive në forume 

rajonale dhe ndërkombëtare të ekonomise, politikës dhe sigurisë, është shumë e rëndësishme për 

paqën dhe stabilitetin në Evropën Juglindore. 

 

Në këtë aspekt, Shtetet e Bashkuara vazhdojnë të mbështesin sigurinë, stabilitetin dhe zhvillimin 

ekonomik të Maqedonisë. 

 

Në interest të një partneriteti të intensifikuar, Shtetet e Bashkuara kanë në plan menjëherë të 

sigurojnë ndihmë plotësuese për Maqedoninë, në mënyrë që të ndihmojnë në ndërtimin e 

prosperitetit, përforcimin e sigurisë dhe nxitjen e lidhjeve më të thella mes dy vendeve tona. 

 

Maqedonia shpreh mirënjohje për ndihmën që Shtetet e Bashkuara ia kanë ofruar popullit në 

Maqedoni deri sot, derisa punon në institucionalizimin dhe përforcimin e procesit demokratik që i 

realizon vlerat tona të përbashkëta për paqë, liri, sundim të ligjit dhe ekonomi të tregut të lirë.  

Maqedonia poashtu shprehën mirënjohje për mbështetjen nga SHBA për reformimin dhe 

përforcimin e forcave të saja të armatosura. 

 

Si plotësim i partneritetit të fortë që ekziston mes nësh në luftën kundër terorizmit global dhe në 

promovimin e stabilitetit ndërkombëtar, që demonstrohet me shërbimin e përbashkët të forcave 

tona në Irak dhe Avganistan, zyrtarët tonë civil dhe ushtarak do të intensifikojnë kontaktet 

bilaterale të nivelit të lartë dhe do të kërkojnë mundësi më të mëdha për trajnim dhe ushtrime të 

përbashkëta, për të ngritur nivelin e interoperabilitetit mes forcave tona, dhe përforcimin e 

partneritetit në promovimin e sigurisë ndërkombëtare dhe jo-proliferimit.   

Duke pasur dëshirë të përbashkët për zgjërimin e tregtisë dhe investimeve, Shtetet e Bashkuara dhe 

Maqedonia do të mundohen të zgjërojnë lidhjet ekonomike dhe do të ndërmarin masa plotësuese 

për përforcim të konkurencës të ekonomisë të Maqedonisë dhe zgjerimin e mundësive për 

kompanitë të SHBA dhe të Maqedonisë.  Shtetet e Bashkuara mbështesin përpjekjet e Maqedonisë 

për krijim të një mjedisi që ofron mundësi për biznes dhe është tërheqës për Shtetet e Bashkuara 

dhe investime tjera të jashtme.  Maqedonia vlerëson mundësinë për përdorim të Sistemit të 

Gjeneralizuar të Preferencave për përforcim të tregëtisë bilaterale.  Të dy vendet inkurajojnë 

zgjërim të mëtejshëm të marrëdhënieve tregtare. 

 

Maqedonia shpreh kënaqësi për implementimin e suksesshëm të programeve të USAID për ndihmë 

teknike në fushat e demokracise, zhvillimit ekonomik dhe arsimit, dhe përsërit dëshirën që 

bashkëpunimi në këto fusha të vazhdojë.   

 

Të dy vendet poashtu angazhohen të ndërtojnë lidhje më të ngushta dhe të forta mes qytetarëve të 

tyre dhe do të ndërmarrin masa praktike për promovim të këmbimit arsimor dhe kulturor. 

 

Deklarata nga Samiti i NATO-s në Bukuresht ishte e qartë në lidhje me atë se Republika e 

Maqedonisë i ka plotësuar standardet e NATO-s për demokraci, ekonomi dhe siguri nëpërmjet 

pjesëmarrjes serioze në Planin e Aksionit të Antarsisë.  Shtetet e Bashkuara vazhdojnë të punojnë 

me aleatët tanë në NATO për të mirëmbajtur bashkëpunimin e shëndoshë më NATO-n nën 

mekanizmat ekzistuese, derisa pret ftesën për antarsim. 

 

Të dy vendet me padurim presin antarsimin e Maqedonisë në NATO. Bashkëpunimi i ynë i 

intensifikuar edhe më tej do të përforcojë gatishmërinë e Maqedonisë për të marrë përsipër 

obligimet dhe përgjegjësitë e Aleancës së shpejti. 

 

Nënshkruar në Vashington me 7 maj, 2008 

 

 

 

Për Shtetet e Bashkuara të Amerikës   Për Republikën e Maqedonisë 

 


